
ᑐᓂᔭᐅᔪᖅ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᔨᖏᓐᓄᑦ 
 
ᐆᒧᖓ 

 

ᑐᓴᕋᑦᓴᖅ:        ᐋᖅᑭᑦᑕᐅᔪᖅ:  X 

 

ᐃᓱᒫᓘᑕᐅᔪᖅ:  ᐊᖏᖅᑕᐅᔪᖅ ᐃᐸᓐᓅᖓᔪᖅ (Balaenoptera physalus) (ᐋᑦᓛᓐᑎᒃ ᐃᒪᖓᓂᒥᐅᑕᐃᑦ) 

ᐊᐅᓚᑕᐅᓂᖏᓐᓄᑦ ᐸᕐᓇᐅᑎ. 

 

ᐃᓗᓕᖏᑦ:  

ᐃᐸᐃᑦ (ᐊᑦᓛᓐᑎᒃ ᐃᒪᖓᓂᒥᐅᑕᐃᑦ) ᖃᐅᔨᓴᖅᑕᐅᓯᒪᔪᑦ ᑲᑎᒪᔨᖏᓐᓄᑦ ᖃᓄᐃᓕᖓᓕᕐᒪᖔᑕ 

ᐅᓗᕆᐊᓇᖅᑐᒦᑦᑐᑦ ᐆᒪᔪᐃᑦ ᑲᓇᑕᒥ ᐆᒪᔫᓪᓗᓂ ᐃᓱᒫᓗᓐᓇᖅᑑᒋᐊᖓ 2005-ᒥ ᐊᒻᒪᓗ ᐃᓚᒍᑦᓯᐅᔾᔭᐅᓯᒪᑦᓱᓂ 

ᑎᑎᕋᖅᓯᒪᔪᓄᑦ ᐆᒪᔪᕐᓄᑦ ᐅᓗᕆᐊᓇᖅᑐᒦᑦᑐᓄᑦ 2006-ᒥ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᖃᐅᔨᒃᑲᖅᑕᐅᔪᔪᑦ ᑲᑎᒪᔩᑦ ᖃᓄᐃᓕᖓᓕᕐᒪᖔᑕ ᐅᓗᕆᐊᓇᖅᑐᒦᑦᑐᑦ ᐆᒪᔪᐃᑦ ᖃᐅᔨᓴᕐᓂᖓᓄᑦ 

ᐋᖅᑭᖅᑕᐅᖁᔨᓪᓗᑎᓪᓗ ᑎᑎᕋᖅᓯᒪᔪᓄᑦ 2006-ᒥ. ᐆᒪᔫᓪᓗᓂ ᐃᓱᒫᓗᓐᓇᖅᑑᓪᓗᓂ, ᐱᔭᕆᐊᓖᑦ ᐊᑖᓂ 

ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ ᒪᓕᒐᕐᔪᐊᖓᑦᑕ ᐅᖃᖅᓯᒪᒻᒪᑦ ᓴᖅᑭᖅᑕᐅᓂᖓᓂᒃ ᐊᐅᓚᑦᓯᓂᕐᒧᑦ ᒪᓕᒐᐃᑦ.  

 

ᐃᓛᒃᑰᖅᑐᖅ 5.2.34 (d) (i) ᓄᓇᕗᒻᒥ ᐊᖏᕈᑎᓂ ᐅᖃᖅᓯᒪᔪᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐃᒪᐃᓐᓂᐊᖅᑐᑦ, ᐃᓱᒪᖅᓲᑎᒋᓗᒍ, ᐊᖏᕐᓂᐊᖅᑐᑦ ᐸᕐᓇᐅᑎᓂᒃ ᐊᐅᓚᑦᓯᓂᕐᒧᑦ, ᐃᒻᒥᒃᑯᐊᖅᑎᕆᓂᕐᒧᑦ, 

ᓴᐳᔾᔨᓂᕐᒧᑦ ᐊᒻᒪᓗ ᑲᑎᒪᐅᖅᑐᓕᐅᒃᑲᓂᕐᓂᕐᒧᑦ ᐅᕝᕙᓗ ᓯᐊᒻᒪᑎᖅᓯᒪᓂᖏᓐᓂᒃ, ᐱᕈᖅᓴᔭᐅᓂᖏᓐᓂᒃ 

ᓇᓪᓕᑐᐃᓐᓇᖏᑦᑕ ᐆᒪᔪᐃᑦ, ᐱᖃᓯᐅᑎᑦᓱᑎᒃ ᐅᓗᕆᐊᓇᖅᑐᒦᑦᑐᑦ ᐆᒪᔪᐃᑦ. ᓇᓗᓇᐃᔭᐃᔪᑦ ᖃᓄᒻ 

ᑎᑭᐅᑎᒍᓐᓇᕐᒪᖔᑕ ᐊᖏᖅᑕᐅᓂᖏᓐᓄᑦ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᐅᖃᐅᓯᐅᓯᒪᓐᖏᑦᑐᑦ ᐊᑖᓂ 2008 

“ᐃᖅᑲᐃᑎᑦᓯᒋᐊᕈᑎ ᑐᑭᓯᒪᖃᑎᒌᓐᓂᕐᒧᑦ ᐊᑕᐅᓯᒃᑰᕆᓂᕐᒥᒃ ᓇᓗᓇᐃᖅᑕᐅᓂᖏᓐᓂᒃ ᐱᑕᖃᕋᔪᐃᑦᑐᑦ, 

ᐅᓗᕆᐊᓇᖅᑐᒦᑦᑐᑦ ᐆᒪᔪᐃᑦ ᐊᑖᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᒻᒪᓴᕆᐅᑉ ᐊᒻᒪᓗ ᑎᑎᕋᖅᑕᐅᓂᖏᑦ 

ᐆᒪᔪᐃᑦ ᐊᑖᓂ ᐅᓗᕆᐊᓇᖅᑐᒦᑦᑐᑦ ᐆᒪᔪᐃᑦ ᒪᓕᒐᕐᔪᐊᖓᑦᑕ”.  

 

ᑐᑦᓯᕌᖑᓯᒪᔪᑦ ᐃᐸᓐᓄᑦ (ᐊᑦᓛᓐᓂᑎᒃᒦᑦᑐᓄᑦ) ᐊᐅᓚᑦᓯᓂᕐᒧᑦ ᐸᕐᓇᐅᑏᑦ (ᐊᑕᔪᑦ) ᐱᔭᕇᖅᑕᐅᓯᒪᒻᒪᑕ ᒫᓐᓇᓗ 

ᕿᒥᕐᕈᔭᐅᑦᓱᑎᒃ ᐃᓚᒋᔭᐅᓪᓗᑎᒃ ᒐᕙᒪᑐᖃᒃᑯᖏᑦ ᐊᖏᕐᓂᕐᒧᑦ ᐊᐅᓚᓂᖓᓐᓄᑦ. ᐃᓚᒋᔭᐅᓪᓗᓂ ᑕᕝᕗᖓ 

ᐊᐅᓚᓂᕐᒧᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᑦᓯᕌᖑᓯᒪᔪᑦ ᕿᒥᕐᕈᖁᔭᐅᓪᓗᑎᒃ ᑐᑦᓯᕌᖑᓯᒪᔪᓂᒃ 

ᐸᐃᑉᐹᓂᒃ. ᓄᓇᕕᒻᒥ ᐃᒪᕐᒥᐅᑕᓕᕆᔩᑦ ᐆᒪᔪᓕᕆᔨᕐᔪᐊᖏᑦ ᑐᑦᓯᕋᕐᕕᐅᓯᒪᒻᒥᔪᑦ ᕿᒥᕐᕈᖁᔭᐅᓪᓗᑎᒃ 

ᑐᑦᓯᕌᖑᓯᒪᔪᓂᒃ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ.  

 

ᐃᓱᒪᓕᐅᕈᑕᐅᔪᑦ: 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᕿᒥᕐᕈᓗᑎᒃ ᐃᐸᓐᓂᒃ (ᐊᑦᓛᓐᑎᒃᒦᑦᑐᓂᒃ) ᐊᐅᓚᑦᓯᓂᕐᒧᑦ 

ᐸᕐᓇᐅᑎᓂᒃ ᖃᓄᖅᑑᕈᑎᖃᕐᓗᑎᓪᓗ ᐊᖏᕐᓂᐊᕐᒪᖔᕐᒥᒃ ᕿᐱᓗᓐᓂᐊᕐᒪᖔᕐᒥᓘᓐᓃᑦ ᐅᑦᑑᕝᕙ 2012 

ᒥᑦᓯᑎᓐᓂ.  

 

ᐸᕐᓇᐃᔪᖅ: 

ᓵᒻ ᓯᑏᕙᓐᓴᓐ, ᐅᓗᕆᐊᓇᖅᑐᒦᑦᑐᓂᒃ ᐆᒪᔪᓕᕆᔨ, ᒥᓂᔅᑕᐅᕕᖓᓐᓂᒃ ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ, 

ᕿᑎᐊᓄᑦ ᐅᑭᐅᖅᑕᖅᑐᒧᓪᓗ, ᐅᐃᓂᐲᒡ  

 

ᐅᓪᓗᖅ:   

02 ᐊᐅᒡᒍᓯ 2012 


